
				ఈ పుట అచ్చుదిద్దబడ్డది



		
సిరుల కిర వగునెత్తమ్మివిరి దలంకి

యొయ్య నొయ్యన వేమాఱు వ్రయ్య లయ్యె.

	తే.	
పగడము మంకెనవిరియును

జిగురాకును దొండపండుఁ జెందిరమును సొం

పగతమ్మి కెంపుగుంపును

ముగుదనిగారంపుఁదొగరుమోవికి దొరయే?

	ఉ.	
పట్టకముందె క్రొన్ననలబంతులు గందును గోరు నాటఁగ

న్గట్టిగ నుండుఁ గొండలును గైకొన నబ్బక పోవు జక్కవల్

పట్టుగ రాసినం గరఁగి పారెడు మేలిపసిండిగిండ్లు నిం

కెట్టుగ నీడనం బొసఁగు నింతిమిటారపుగుబ్బదోయికిన్.

	క.	
కొండలమెండును మారెటి

పండులసోయగము జక్కవలకూడిక పూఁ

జెండులపసయును బంగరు

కుండలమెఱుఁగు న్వెలందిగుబ్బల కడఁగున్.



	 24





	తే.	
అలరుపొక్కిటపొన్నపూవలన వెడలి

కులుకుఁజన్గుబ్బతమ్మిమొగ్గలకు సాగు

జమిలిముక్కాలికొదమపెంజాలనంగ

నలరుఁబోఁడికి మెఱుఁగారునారు దనరు.

	ఉ.	
దానిపిఱుందునందమును దానిమిటారపుటారుసౌరునున్

దానివెడందపెందుఱుము దానిచొకారపుగబ్బిగుబ్బలున్

దానిజగానిగారమును దానియొయారపుఁదళ్కుఁజూపులున్

దానిమొగంబుఁ గన్న జడదారులకైన విరాళ మెత్తదే?

	సీ.	
వలపులదీవి కెందలిరుజొంపముమావి

            మరునిపూఁదూపుచేమంతిబంతి

